
Fundur var haldinn í Héraðsnefnd Austur Húnvetninga miðvikudaginn 12. mars 2003 kl. 16:00 á Hótel Blöndu á Blönduósi.  Mæting samkvæmt undirskriftum.

Gestir fundarins voru Baldur Valgeirsson og Sigurður Sigurðarson fulltrúar INVEST og Valgarður Hilmarsson forseti bæjarstjórnar Blönduósbæjar.

Ágúst Þór Bragason, oddviti, setti  fundinn og stjórnaði honum. Selma Svavarsdóttir ritaði fundargerð.

Dagskrá fundarins var svohljóðandi: 

1. Páll Kr. Pálsson, erindi um atvinnumál

2. Tillaga búfjáreftirlitsnefndar um framkvæmd búfjáreftirlits í Austur Húnavatnssýslu

3. Tillaga um rekstur Tónlistarskólana Austur Húnvetninga

4. Ferða- og markaðsmiðstöð A-Hún. / Iðnþróunarfélag norðurlands vestra 

5. Kvennaskólinn á Blönduósi

6. Önnur mál

1. Páll Kr. Pálsson, erindi um atvinnumál 

Á fundinn var mættur Páll Kr. Pálsson, hann flutti erindi um atvinnumál.

Páll ræddi almennt um sóknarfæri á sviði atvinnumála. Hann fór nokkrum orðum um samstarf sveitarfélaganna, sögu atvinnulífs á svæðinu, búsetueinkenni og framtíðarsýn.

Páll ræddi jafnframt um mótun atvinnustefnu. Í því felst m.a. að örva núverandi atvinnustarfsemi til betri árangurs, eflingu sjálfstrausts íbúa með jákvæðri upplýsingamiðlun, leit að nýjum atvinnutækifærum o.fl.

Miklar umræður urðu um atvinnumál svæðisins. 

2. Tillaga búfjáreftirlitsnefndar um framkvæmd búfjáreftirlits í Austur Húnavatnssýslu

Fyrir fundinum lá svohljóðandi tillaga búfjáreftirlitsnefndar:

Tillaga 

Héraðsnefnd Austur Húnvetninga tekur að sér að annast framkvæmd búfjáreftirlits í Austur Húnavantssýslu í umboði allra sveitarfélaga sýslunnar í samræmi við IV kafla laga um búfjárhald nr. 103/2002. Framkvæmd 15. og 16. greina laganna verði þó í höndum viðkomandi sveitarstjórnar eftir því sem lögin kveða á um.

Héraðsnefnd kýs búfjáreftirlitsnefnd í samræmi við 5. mgr. 10 gr. laganna.

Framkvæmd verði með eftirfarandi hætti:

1. Búfjáreftirlitsnefnd gerir fjárhagsáætlun um rekstur eftirlitsins og leggur fyrir héraðsnefnd til samþykktar.

2. Búfjáreftirlitsnefnd gerir tillögu um ráðningu búfjáreftirlitsaðila.

3. Búfjáreftirlitsnefnd gerir tillögu að gjaldskrá sbr. 4. mgr. 10. gr. laganna.

4. Búfjáreftirlitsnefnd heldur a.m.k. tvo fundi á ári.  Þar gefur búfjáreftirlitsaðili nefndinni skýrslu um störf sín.

Skipting kostnaðar:

1. Kostnaður vegna búfjáreftirlitsnefndar skal greiddur úr héraðssjóði.

2. Kostnaði vegna búfjáreftirlits skal skipt á sveitarfélögin samkvæmt eftirfarandi útreikningi:

50% miðað við fjölda forðagæalsuskýrslna síðastliðins árs.

50% miðað við fjölda búfjár samkvæmt forðagæsluskýrslu síðastliðins árs. Við útreikning á fjölda búfjár skulu stórgripir hafa fimmfalt vægi á við sauðfé.

3.
Viðkomandi sveitarstjórnir annast sjálfar uppgjör kostnaðar sem hlýst af framkvæmd 15. og 16. gr. laganna og einnig aukakostnaðar skv. 11. og 12. gr.

Blönduósi 14. febrúar 2003

Erlendur Eysteinsson, sign

Tryggvi Jónsson , sign

Rafn Sigurbjörnsson, sign

Ágúst Þór Bragason oddviti las tillöguna. Nokkrar spurningar urðu um framkvæmd búfjáreftirlits. Rafn Sigurbjörnsson formaður búfjáreftirlitsnefndar svaraði fyrirspurnum. Tillagan var nú borin undir atkvæði og samþykkt samhljóða.

Búfjáreftirlitsnefnd lagði jafnframt til að samið verði við Ráðunautaþjónustu Húnaþings og Stranda um að annast framkvæmd búfjáreftirlits í Austur Húnvavatnssýslu. Tillagan var borin undir atkvæði og samþykkt samhljóða.
3.
Tillaga um rekstur Tónlistarskóla Austur Húnvetninga

Á fund héraðsnefndar þann 13. nóvember 2002 var Jóhanna G. Jónasdóttir formanni skólanefndar, Skarphéðni Einarssyni skólastjóra og Bryndísi Björk Guðjónsdóttir framkvæmdastjóra héraðsnefndar falið að móta tillögu að breyttu rekstrarformi tónlistarskólans og miða við að framlög sveitarfélaganna til skólans verði 17 milljónir á ári. Bryndís Björk Guðjónsdóttir kynntu tillögu nefndarinnar.

Lagt er til að:

· kennt verði í 30 vikur yfir veturinn 

· kennsluskylda hvers kennara verði færð í 720 stundir yfir veturinn, skv. kjarasamningum hækka laun um fjóra launaflokka við þessa aðgerð, skv. kjarasamningum þarf að vera búið að gera þetta a.m.k. haustið 2004

· heildaryfirvinna verði takmörkuð við 50 tíma á mánuði

· kennarar verði fimm í fimm stöðugildum ásamt skólastjóra

· kenndar verða 152 kennslustundir á viku

· nemendafjöldi takmarkist við 152 kennslustundir á viku

· 25% álag verði lagt á nemendagjöld nemenda 20 ára og eldri

Helstu áhrif breytinga

· Launakostnaður verður tæpar 17 milljónir miðað við launataxta pr. 1/1 2003.

· Mögulegt er að upp komi sú staða að takmarka þurfi nemendafjölda í ákveðnum greinum þrátt fyrir að ekki sé fullt í skólann þar sem yfirvinnuþak getur þýtt að fullt sé í eina grein þrátt fyrir að laust sé í annarri.

· Skólinn styttist um 4 vikur frá því sem nú er. Gert er ráð fyrir að sett verði vetrarfrí á hvorri önn, starfsdagar og námskeið kennara verði tekin inn í dagskrá skólans.

Nokkrar umræður urðu um tillöguna og framkvæmd hennar. Jóhanna og Bryndís svöruðu fyrirspurnum nefndarmanna. Tillagan var borin undir atkvæði og samþykkt samhljóða.

4.
Ferða- og markaðsmiðstöð A-Hún / Iðnþróunarfélag norðurlands vestra breyting á rekstri

Framkvæmdastjóri skýrði frá því að INVEST hafi óskað eftir því að gerður verði samningur milli Héraðsnefndar Austur Húnvetninga og Iðnþróunarfélags Norðurlands vestra um þátttöku í launum starfsmanns og rekstur skrifstofu í Austur Húnavatnssýslu.

Markmið samningsins er:

· Að stuðla að jákvæðri þróun atvinnulífs í Austur H’unavatnssýslu

· Að bæta almenn búsetuskilyrði í Austur Húnavatnssýslu

· Að auka nærþjónustu við fyrirtæki og íbúa í Austur Húnavatnssýslu og veita þannig aukna og betri þjónustu.

Fyrir fundinum lágu drög að samningi milli INVEST og Héraðsnefndar Austur Húnvetninga.

Gengið hefur verið frá hliðstæðum samningi við Sveitarfélagið Skagafjörður og Siglufjörð um þátttöku viðkomandi sveitarfélaga í rekstri sttarfsmanns og skrifstofu á viðkomandi svæðum. 

INVEST hefur sagt um samningi við FEMA um greiðslur til ferðamálafulltrúa og hefur stjórn INVEST ákveðið að leita eftir samningum við sveitarfélögin í Austur Húnavatnssýslu um rekstur skrifstofu og starfsmanns í Austur Húnavatnssýslu á sömu forsendum og í öðrum sveitarfélögum á starfsvæði INVEST. Viðkomandi starfsmaður sinnir fyrst og fremst verkefnum á viðkomandi svæði. Gert er ráð fyrir að starfsmaðurinn sinni atvinnumálum, þ.m.t. ferðamálum. Markmiðið er að ná meiri samfellu í starfið og mynda teymi sem vinnur sameiginlega undir einni stjórn að atvinnumálum á starfssvæðinu.

Fyrir fundinum lá yfirlýsing stjórnar FEMA þar sem fram kemur að stjórn FEMA samþykki að fyrirhugaðar greiðslur frá héraðsnefnd til félagsins fyrir árið 2003, að upphæð kr. 1.800.000 renni til INVEST.

Umræður urðu um málið. Baldur Valgeirsson framkvæmdastjóri INVEST var staddur á fundinum og svaraði fyrirspurnum fundarmanna.

Samþykkt að ganga frá samningi við INVEST á grundvelli fyrirliggjandi samningsdraga. Framkvæmdastjóra falið að undirrita samninginn fyrir hönd héraðsnefndar.

5.
Kvennaskólinn á Blönduósi

Framkvæmdastjóri og oddviti héraðsnefndar lögðu fram greinargerð um stöðu Kvennaskólans á Blönduósi. Framkvæmdastjóri kynnti efni samantektarinnar þar sem stiklað er á stóru varðandi núverandi rekstur og hugmyndir/tilraunir til að finna húsinu hlutverk.  

Héraðsráði falið að ræða við menntamálaráðuneytið um sölu á Kvennaskólaeignunum. 
6.
Önnur mál

Lagt fram erindi Hreppsnefndar Áshrepps frá 1. mars 2003 þar sem skorað er á héraðsnefnd að knýja á ríkisvaldið um atvinnuuppbygginu í Austur Húnavatnssýslu.

Erindinu vísað til héraðsráðs.

Kl. 19:00 var gert fundarhlé og fundargestum boðið til kvöldverðar.

Kl. 20:00 var fundi fram haldið.

Fyrir fundinn var öllum fundargestum var gert að kynna a.m.k. eina framúrstefnuhugmynd á fundarins. Fundargestir kynntu hugmyndir sínar. Fram komu margar áhugaverðar hugmyndir sem allar tengjast Austur Húnavatnssýslu.

Fundi slitið kl. 21:30

Magnús B. Jónsson, sign


Bryndís Björk Guðjónsdóttir, sign

Ágúst Þór Bragason, sign


Jóna Fanney Friðriksdóttir, sign

Jensína Lýðsdóttir, sign


Selma Svavarsdóttir, sign

Jóhann Guðmundsson, sign

Rafn Sigurbjörnsson, sign

Tryggvi Jónsson, sign

Erlendur Eysteinsson, sign

Jón B. Bjarnason, sign

Hjördís Blöndal,s ing

Þórdís Hjálmarsdóttir, sign

Jóhanna G. Jónasdóttir, sign

Birna sveinsdóttir, sign

Valdimar Guðmannsson, sign

Björn Magnússon, sign

